東信國小----客家本色
自我介紹：大家好，係東信國小個小朋友，今晡日愛表演個節目係客家本色。阿晞妹：表演人員個名仔係：ㄤ牯、阿婷妹、阿倪妹、阿晞妹、阿禔妹、阿媗妹。
ㄤ牯：大家好，𠊎係ㄤ牯。

阿晞妹：大家好，𠊎係阿晞妹。

ㄤ牯：俚學了六年個客家話，你學著麼介無？

阿晞妹：有啦！𠊎學著老古人言、師傅話摎生趣個童謠。
ㄤ牯：講到童謠，你最好唱那首歌呢？

阿晞妹：“客家本色”最做得代表客家人的精神。

ㄤ牯：煞猛打拼、勤儉傳家。

阿晞妹：著啦！吾婆翕魚仔個味，就會留到下一餐來攪飯，

        你講，吾婆有做家無？

ㄤ牯：有，正經異做家。阿婆乜長透講：有薑莫刨皮，愛想

      無薑時。

阿晞妹：你還慶哦！正經係一踢三通，講頭知尾，無簡單啊！
ㄤ牯：見笑、見笑啦！

阿晞妹：這下，大家來唱這首歌仔好無？

大家齊聲：好！    〈大合唱---客家本色……….〉
阿晞妹：聽講這下個細人仔，越來越少會講客家話咧！

ㄤ牯：老古人講：『寧賣祖宗田，不忘祖宗言』。。大家愛多
      講客家話，無阿公婆就會䟘起來罵哦！
